
Աշակերտները սկսած 6-րդ դասարանից ուսումնասիրում են աշխարհագրություն առարկան, ուստի

ուսուցիչներիս խնդիրներից մեկն այսօր՝ ուսուցման գործընթացում, աշխարհագրություն առարկայի

նկատմամբ հետաքրքրության ձևավորումն ու զարգացումն է։ Որքան զարգանում են տեխնիկական

հնարավորությունները, այնքան ուսուցչի աշխատանքի մարտահրավերներն ավելանում են։

Աշխատանքային տասնվեց տարիների ընթացքում աշխատել եմ տարբեր դասարանում, որտեղ

սովորում են ուսումնառության տարբեր մակարդակներում գտնվող աշակերտներ: Կան աշակերտներ, որոնք

բավական ակտիվ մասնակցություն ունեն դասին, արագ են ընկալում նոր նյութը, կարողանում են

ինքնուրույն իրականացնել ուսումնառությունը: Նրանց կողքին կան նաև պասիվ աշակերտներ, որոնք չեն

ցանկանում մասնակցել դասին, աննկատ են մնում, ջանք չեն գործադրում ավելին անելու համար, առարկան

յուրացնելը իրենց ունակություններից վեր են համարում:

Միևնույն ժամանակ աշխարհագրության-բնագիտության դասաժամերին հաճախ ենք հանդիպում

ցուցադրական նյութերի բացակայության խնդրին, որն էլ հանգեցնում է աշակերտների հետաքրքրվածության

նվազմանը առարկայի հանդեպ:

Աշխարհը փոխվում է արագընթաց տեմպերով: Դպրոցը ևս ենթարկվում է փոփոխությունների: Մեր

ժամանակներում ուսուցիչը պետք է դառնա ոչ թե ուսումնական գործընթացի թելադրողը, այլ ուղղորդողի

դեր ունենա և հնարավորություն ընձեռի աշակերտներին մտածելու:

Այս առումով հաճախ են հակադրվում ուսուցման ավանդական և ժամանակակից (ինտերակտիվ)

մեթոդները, ուսուցչակենտրոն և աշակերտակենտրոն մոտեցումները1:

Այս ամենի հետ մեկտեղ առաջ են եկել նոր մեթոդներ, որոնք ավելի են աջակցում աճող սերնդին կրթելու և

դաստիարակելու համար:

Ըստ իս նման մեթոդներից է նախագծային ուսուցումը:

Իմ հետազոտության նպատակն է, ցույց տալ թե ինչպես է նախագծային ուսումնառությունը խթանում

աշակերտների մասնակցությանը դասին:

Նպատակին հասնելու համար դրվել և լուծվել են հետևյալ խնդիրները.

Երեխաների մոտ զարգացնել ստեղծարարությունը:

Փորձակել և խթանել երեխաների երևակայական ներուժը, որպես ունակությունների զարգացման

գլխավոր գործոն:

Արթնացնել երեխայի ստեղծագործելու ցանկությունը, քանի որ ստեղծագործական մտածողությունը

թույլ է տալիս ձևավորել յուրօրինակ մոտեցում մարտահրավերների և դժվարություններ

հաղթահարման հարցում և յուրօրինակ լուծումներ՝ ծագող խնդիրների և հարցերի նկատմամբ:

1 <<ՈՒսուցման արդյունավետ հնարներ>>, Սերոբ Խաչատրյան, 2020թ.:

Օգնում է մտածել «կաղապարներից դուրս», ստեղծել տարօրինակ, յուրօրինակ, տարբերվող,

անտրամաբանական գաղափար:

Ակնարկ գրականությունից

Նախագծային մեթոդի հիմքում ընկած է սովորողի ճանաչողական հմտությունների, սեփական

գիտելիքներն ինքնուրույն ձևակերպելու, տեղեկատվական տարածքում կողմնորոշվելու, քննադատական և

ստեղծագործական մտածողության ձևավորումն ու զարգացումն2:

Նախագծային մեթոդը (Project methods) ուսուցման համակարգ է, որի ընթացքում

սովորողները գիտելիքներ, կարողություններ, հմտություններ են ձեռք բերում աստիճանաբար բարդացող

գործնական նախագծերի պլանավորման և իրագործման ընթացքում:

Նախագծի մեթոդը մանկավարժության մեջ նոր երեւույթ չէ։ Այն առաջացել է 20-րդ դարի

20-ական թվականներին ԱՄՆ-ում կրթական բարեփոխումների շրջանակում, ինչի արդյունքում

կրթությունը դարձավ աշակերտակենտրոն: Վերջին ժամանակները այս մեթոդին մեծ ուշադրություն է

դարձվում աշխարհի շատ երկրներում: Սկզբում այն   կոչվում էր խնդիրների մեթոդ և կապված էր

փիլիսոփայության և կրթության մեջ հումանիստական   ուղղության գաղափարների հետ, որոնք մշակել էին

ամերիկացի փիլիսոփա և ուսուցիչ Ջ.Դյուին, ինչպես նաև նրա աշակերտ Վ. Խ. Կիլպատրիկ: Ջ. Դյուին

առաջարկել է ուսուցումը կառուցել ակտիվ հիմունքներով՝ աշակերտի նպատակահարմար գործունեության

միջոցով՝ տվյալ գիտելիքի նկատմամբ նրա անձնական հետաքրքրությանը համապատասխան:

Է. Ս. Պոլատը տալիս է նախագծի մեթոդի հետևյալ սահմանումը ժամանակակից իմաստով.

«մեթոդ», որը ենթադրում է «կրթական և ճանաչողական տեխնիկայի որոշակի շարք, որը թույլ է տալիս

լուծել որոշակի խնդիր ուսանողների անկախ գործողությունների արդյունքում՝ այդ արդյունքների պարտադիր

ներկայացմամբ»3:

Եվրոպական լեզուներում «նախագիծ» բառը փոխառված է լատիներենից և նշանակում է «առաջ

նետված», «ցցված», «ակնառու»: Այժմ այս բառը սկսում է ընկալվել որպես գաղափար, որը սուբյեկտը

կարող է և իրավունք ունի տնօրինել որպես սեփական միտք։

Նախագծային մեթոդի առաջնային նպատակներն են.

✔ Խթանել սովորողի ինքնազարգացումը՝ նոր փորձ ձեռք բերելու, գիտելիքները կիրառելու համար:

✔ Օժանդակել սովորողների անհրաժեշտ կրթական կարողունակությունների և բովանդակային

գիտելիքների ձևավորմանը:

✔ Զարգացնել համապատասխան հմտություններ, և ձևավորել կյանքի ու աշխարհի մարտահրավերներն

ընդունելու համար անհրաժեշտ արժեհամակարգ:

3Նախագծերի մեթոդը կրթության մեջ. Ո՞րն է նախագծի մեթոդը,

https://podarilove.ru/hy/metod-proektov-v-obrazovanii-chto-takoe-metod-proekt

ov/, 27.10.2022:

2 <<Նախագծային ուսուցում>> սահիկաշար, ԿԶՆԱԿ հիմնադրամ:

✔ Ապահովել սովորողների փոխհամագործակցությունը հետազոտական աշխատանքի կատարման

ընթացքում
4:

Մ. Սարգսյանը իր հոդվածում նշում է այն սկզբունքները, որոնք պետք է դրվեն նախագծային

հանձնարարության հիմքում.

● Գրավիչ, հետաքրքիր լինեն սովորողի համար։

● Պարունակեն խորհրդավորության, ինտրիգի երանգներ։

● Սովորողը տեսնի, որ ինքը կարող է դառնալ բացահայտող։

● Սովորողին դրդեն մտածելու։

● Անպայման սեփական կարծիք պահանջվի. սակայն այդ սեփական կարծիքը ձևակերպել՝

օգտվելով եղած փաստերից, աղբյուրներից։

● Ձևավորեն քննադատական մտածողություն։

● Մղեն որոնելու, գտնելու, հակադրվելու, համեմատելու, զուգահեռներ անցկացնելու։

● Մտածելու, ստեղծելու, գտնելու միջավայր ստեղծեն։

● Նպաստեն, մղեն աշխատանքում տեխնիկական միջոցների կիրառմանը։

● Նպաստեն, մղեն աշխատանքը ներկայանալի դարձնելուն, տարածելուն, ճանաչվելուն։

● Նպաստեն, մղեն օտար լեզու կիրառելուն։

● Այլոց փորձի ուսումնասիրման խթան լինեն։

Նախագծի մեթոդը աշակերտակենտրոն ուսուցման մեթոդներից է, սովորողների ինքնուրույն գործունեության

կազմակերպման միջոց:

Նախագծերը լինում են տարբեր տեսակի, բայց սովորաբար դասակարգում են երկու տեսակի

նախագծեր.

Խնդրի վրա հիմնված նախագիծ. Սա բնորոշ է միջին դպրոցի ավագ օղակի և ավագ դպրոցի սաների

ուսումնառությանը: Այս նախագծի արդյունքում ստեղծվում է պրոդուկտ, որը պետք է ծառայի տվյալ

համայնքին:

Ստեղծագործական նախագիծ. Սա բնորոշ է ավելի շատ միջին դպրոցի աշակերտների համար և

սովորաբար հիմնված է սաների հետաքրքրությունների վրա. Այս նախագիծը կարող է ունենալ պրոդուկտ,

որի ազդեցությունը կարճաժամկետ է:

Նախագծերը ըստ բովանդակության կարող են լինել մոնոառարկայական՝ իրականացվում է կոնկրետ

առարկայի նյութի վրա, մրջառարկայական՝ ինտեգրում է մի քանի առարկաներ և վերառարկայական:

44<<Նախագծային ուսուցում>> սահիկաշար, ԿԶՆԱԿ հիմնադրամ:

Նախագիծը կարող է լինել ամփոփիչ, երբ նրա կատարման արդյունքների հիման վրա գնահատվում է

սովորողների կողմից որոշակի ուսումնական նյութի յուրացման մակարդակը և ընթացիկ՝ երբ

ինքնակրթության և նախագծային գործունեության համար առանձնացվում է ուսումնական նյութի միայն մի

մասը:

Նախագծերը ըստ տևողության լինում են.

● - կարճաժամկետ (մի քանի դաս);

● - միջին տևողությունը (մեկ շաբաթից մինչև մեկ ամիս);

● - երկարաժամկետ (մեկ ամսից մինչև մի քանի ամիս):

● - Հետազոտական   նախագծեր.

Նախագծայն մեթոդի օգտագործումը պահանջում է ապահովել գործողությունների որոշակի

հաջորդականություն.

1. Նախագծի թեմայի ընտրություն

2. Հիմնահարցի ձևակերպում

3. Աշխատանքային խմբի ձևավորում

4. Հետազոտական հարցերի առաջադրում և աշխատանքի բաժանում

5. Խմբերի ինքնուրույն աշխատանք, հետազոտություններ

6. Ստացված արդյունքների միջանկյալ քննարկումներ

7. Կատարված աշխատանքի արդյունքների ներկայացում

8. Անհատների և ամբողջ խմբի արդյունքների գնահատում

9. Արտաքին գնահատում, վերլուծություն, ամփոփում

10.Հետագա աշխատանքային ուղիների նախանշում

5

Շատ կարևոր է սահմանել ՆՈՒ հիմնական տարրերը:

Ռուբրիկները - Սովորողների համար կարևոր է պատկերացում ունենալ այն մասին, թե ինչի վրա պետք է

կենտրոնանան, և ինչպես կգնահատվի իրենց աշխատանքը:

Բովանդակությունը - Իր հիմքում նախագիծը կենտրոնացած է չափորոշիչներից և ակադեմիական

առարկաների առանցքային հասկացությունների հիման վրա կարևոր գիտելիքների և հմտությունների

փոխանցման վրա:

5 EduArmenia-ի վերապատրաստումից

8
,



21-րդ դարի կարողունակությունները - Սովորողները զարգացնում են այսօրվա աշխարհի համար

արժեքավոր կարողունայություններ, ինչպիսիք են խնդիրների լուծումը, քննադատական մտածողությունը,

համագործակցությունը, հաղորդակցությունը, ստեղծարարությունը / նորարարուրյունը, որոնք հստակ

ուսուցանվում և գնահատվում են:

Ինքնուրույնությունը - Սովորողները ներգրավված են հարցեր տալու, ռեսուրսներ օգտագործելու և

պատասխաններ մշակելու ընդլայնված, ակտիվ գործընթացում:

ՈՒղղորդող հարցերը - Նախագծի վրա աշխատանքը կազմակերպում է բաց հարցերի վրա, որոնք

սովորողները հասկանում և ընկալում են որպես ուղղորդում, որը գրավում է նրանց ուշադրությունը և

ձևավորում ուսումնասիրության շրջանակը:

Ի՞նչ թեմաների շուրջ կարող ենք ստեղծել նախագծեր

6

6 EduArmenia-ի վերապատրաստումից

Իմ փորձից

Մասնակցելով EduArmenia–ի նախաձեռնությամբ <<Նախագծային ուսումնառությունը

համայնքի զարգացման միջոց>> դասընթացների շարքին, լսելով արտերկրի հմուտ մանկավարժների փորձը,

որոշում կայացրեցի մեթոդը տանել դասրան, փորձարկել և սեփական փորձով դիտարկել ինչպե՞ս կնպաստի

ուսումնական գործընթացի արդյունավետության բարձրացմանը:

Նախագծային մեթոդը փորձարկել եմ 6-րդ դասարանում, որտեղ սովորում է 28 աշակերտ: Քանի

որ դասարանում սովորում են տարբեր ունակություններ ու կարողություններ ունեցող աշակերտներ, փորձել

եմ այս մեթոդի միջոցով խրախուսել, դրդել, մոտիվացնել նրանց ուսման գործընթացին:

Աշխատանքը սկսեցինք սովորողների հետ խնդիրների վերհանմամբ: Ապա առանձնացրեցինք

դրանցից մեկը. Քանի որ աշխարհագրության դասաժամերին հաճախ ենք հանդիպում ցուցադրական նյութերի

բացակայության խնդրին, ուստի որոշում կայացրեցինք ստեղծել աշխարհագրաբնագիտական լաբարատորիա,

որտեղ կհավաքագրենք մեր ձեռքով պատրաստված նյութերը, որոնք կնպաստեն դասապրոցեսի ավելի

հետաքրքիր դարձնելուն:

Նպատակ ունենք օգտակար լինել նոր գաղափարներով:

Նախագիծն ունի նաև բնապահպանական ուղվածություն, որտեղ կարևորում ենք սովորողների

ստեղծագործական միտքը երկրորդային հումքի օգտագործմամբ դիդակտիկ նյութերի ստեղծմամբ:

Նախագծի վերնագիր ընտրեցինք <<Աշխարհը մեր ձեռքերով…>>:

Նախագծի գաղափարախոսությունն է.

՝ Ես լսում եմ և մոռանում,

Ես տեսնում եմ և հիշում,

Ես կատարում եմ և հասկանում…

Առարկան- աշխարհագրություն

Տեսակը- խմբային-անհատական

Տևողությունը- միջնաժամկետ (3 ամիս)

Վերջնաժամկետը- 2-րդ կիսամյակի ավարտ

ՈՒսումնական ծրագրի հետ թեմատիկ կապ

Աշխարհագրություն

● Եվրասիա մայրցամաքի աշխարհագրական դիրքը,

● Ափերը ողողող օվկիանոսներն ու ծովերը

● Եվրասիայի մակերևույթը

● Խոշոր հարթավայրերը և լեռները

● Եվրասիայի ներքին ջրերը

● Խաղաղ, Ատլանտյան, Հնդկական, Հյուսիսային Սառուցյալ օվկիանոսների բնութագիրը:

Առարկայական կապեր

● Մայրենի

● Մաթեմատիկա

● Տեխնոլոգիա

● Կերպարվեստ

● Ինֆորմատիկա

Նպատակը 

1. Ձևավորել և զարգացնել սովորողների՝ 21-րդ դարի հմտությունները:

2. Ստեղծել աշխարհաբնագիտական լաբարատորիա:

3. Սովորողի մոտ ձևավորել և զարգացնել անհատական և խմբային հետազոտական աշխատանքների

կատարելու ունակություններ:

4.  Համագործակցություն, խնդիրների վերհանում և քննարկում:

Խնդիրը  

Առանցքային՝ 

● ՛՛Աշխարհագրություն՛՛ առարկայի ուսումնասիրման համար դիդակտիկ նյութերի ստեղծում

(մակետների):

● Սովորողները ձեռք բերեն ինքնուրույն աշխատելու կարողություն:

● Ծանոթանան նախագծային ուսումնառության քայլերին ու փորձ ձեռք բերեն նմանատիպ

աշխատանքներ իրականացնելու:    

Լրացուցիչ՝ 

● Սովորողների օնլայն գիտելիքների օգտագործման կարողությունների զարգացում:

● Տարբեր աղբյուրների հետ ինքնուրույն աշխատելու հմտություններ:

Վերջնարդյունքը՝

ՈՒնենալ մեր ձեռքով ստեղծած դիդակտիկ նյութեր:

Նպաստել 6-րդ դասարանի «Աշխարհագրություն» առարկայի չափորոշիչում սահմանված

հետևյալ թեմայի ակնկալվող վերջնարդյունքների ձևավորմանը:

Նախագիծը շարունակական բնույթ է կրում:

Քայլաշար

1. Թեմայի ընտրություն

6 դասարանի 2-րդ կիսամյակում ուսումնասիրում ենք Եվրասիա մայրցամաքը, ուստի սովորողներին

հանձնարարված էր ստանալ Եվրասիայի մանրակերտը: 

2. Թեմայի տրոհում ենթաթեմաների.

Դասարանը բաժանվեց 4 խմբի, յուրաքանչյուր խմբում 7 աշակերտ, խմբերում ընդգրկված էին տարբեր

հնարավորություններ և կրթական կարիքներ ունեցող սովորողներ, նրանք պետք է ընտրեին Եվրասիայի

մանրակերտի թեմատիկ բնույթը:

3. Նախաձեռնող խմբերի ձևավորում, խմբերի ավագների ընտրում.

Խմբերը գիտակցում են, որ պատասխանատու են իրենց առաջադրանքի կատարման համար:

Համատեղ քննարկվեց և մշակվեց խմբերի աշխատանքների գնահատման ձևը:

4. Տեղեկության հավաքագրում:

Յուրաքանչյուր խումբ իր աշխատանքը սկսեց ուսումնասիրելով մեդիաաղբյուրներ, մեդիագրականություն

(լրատվամիջոցներ, համացանց, դասագիրք, ուսումնական նյութեր, ուսումնաօժանդակ գրականություն և

այլն), մուլտիմեդիոն նյութեր (տեսանյութեր, նկարներ, ատլասներ, պատկերներ և այլն) և դուրս բերեց իր

թեմայի հետ առնչվող տեղեկությունները։

5. Տեղեկության քննարկում, մշակում.

Ուսումնասիրություններն իրականացնելիս սովորողներն գտան հետևյալ հարցերի պատասխանները. ի՞նչ

պատրաստել և ի՞նչ նյութից:

Վերջնական արդյունքի ստեղծում:

չափանիշներով։

6. Եզրահանգումների ձևակերպում:

7. Հետազոտական հաշվետվության կազմում:

8. Նախագծի վերջնարդյունքի ներկայացում

Նախագծի ավարտից հետո <<բաց>> դասի միջոցով յուրաքանչյուր խումբ ներկայացրեց իր կատարած

աշխատանքը, որից հետո ուսուցիչները հարցեր տվեցին և ծավալվեց քննարկում: Քննարկման ընթացքում

խմբերը առանձնացնում էին աշխատանքի հաջողված կողմերը, նշում, թե ինչը կարելի է բարելավել, և

ներկայացնում առաջարկներ։ Ներկայացրեցին նաև իրենց աշխատանքի ընթացքը լուսաբանող տեսանյութեր,

սահիկաշարեր, ցուցադրեցին ստացված մակետները:

9. Արդյունքների գնահատում:

Սովորողներին և ուսուցիչներին նախապես տրամադրվել է խմբերի աշխատանքների գնահատման սանդղակը։

Ելույթներից հետո, օգտվելով գնահատման սանդղակից, խմբերը և ուսուցիչները գնահատում են ելույթները:

Խմբերի աշխատանքների նկարագրությունը.

1-ին խումբն որոշում կայացրեց ստեղծել Եվրասիայի մակերևույթի մանրակերտը 3D ձևաչափով, որպես

նյութ ընտրելով կավը: Աշխատանքը սկսեցին Եվրասիայի եզրագծերը թղթի վրա անցկացնելով:

Աշխատելու ընթացքում հասկացան, որ կավով աշխատելու տեխնիկան բավականին բարդ է (անհրաժեշտ է

մեծ քանակությամբ եռացրած ջուր, որը դասարանական պայմաններում դժվար էր և մեծ քանակությամբ նյութ

անհրաժեշտ էր, որը թանկ հաճույք էր): Աշխատանքը դադարեցրեցին ու սկսեցին սկզբից. Այս անգամ էլ

որոշեցին ստանալ Եվրասիայի կլիմայական գոտիների քարտեզը գունավոր կավիճների և փայլերի

օգնությամբ: Նորից թղթի վրա անցկացրեցին Եվրասիայի եզրագծերը և անցան գործի, գունավոր

կավիճներով ներկեցին կլիմայական

գոտիները, այնուհետև պատեցին փայլերով,

վերջում փորձեցին մգացնել եզրագծերն ու

հասկացան, որ սխալ են թույլ տվել, պետք

էր մինչև ներկելը նախապես մգացնեին, այս

անգամ էլ չստացան ցանկալի արդյունք… և

խումբը բաժանվեց մասերի…

Էդիկը չցանկացավ դեն նետել արդեն

օգտագործված կավը, հավաքեց այն ու

որոշեց ստեղծել Եվրասիայի և աշխարհի

ամենաբարձր լեռը՝ Էվերեստը կամ

Ջոմոլունգման, սակայն երբ աշխատանքը

ավարտեց, հասկացավ որ իր պատրաստածը

ավելի նման է Հայկական լեռնաշխարհի ամենաբարձր լեռանը՝ Արարատին:

Սիրանուշն ու Էլենն էլ փորձեցին հանդես գալ իրենց անհատական աշխատանքով՝ որպես նյութ

օգտագործելով պենոպլաստե գնդիկներ:

Մյուսները միացան արդեն ձևավորված խմբերին և

շարունակեցին աշխատել նրանց հետ:

2-րդ խումբն (միակ խումբն էր, որ կազմված էր միայն

տղաներից) որոշեց աշխատել պենոպլաստով: Նախ

պենոպլաստի վրա գծեցին Եվրասիայի

եզրագծերը, ապա ամբողջ տարածքը

պատեցին պենոպլաստե գնդիկներով:

Աշխատանքը բարդ էր, որովհետև փորձում

էին փոքրիկ գնդիկները փակցնել առանձին

առաձին սոսնձելով, մի փոքր հեշտացավ

աշխատանքը, երբ օգտագործեցին

երկկողմանի կպչուն ժապավեն: Վերջում գունավորեցին գուաշով:

3-րդ խումբն որոշեց աշխատել պլաստիլինով: Աշխատանքը սկսեցին Եվրասիայի եզրագծերի անցկացմամբ,

այնուհետև տարածքը պատեցին գունավոր պլաստիլինով: Ազատ մնացած տարածքները ներկեցին գուաշով

ավարտուն տեսք ստանալու համար:

4-րդ խումբը որոշեց Եվրասիայի մարնակերտը

ստանալ Ֆոմ թղթի օգնությամբ: Եզրագծերը

անցկացնելուց հետո գունավորեցին աշխատանքը

փորձելով տալ ռելիեֆին բնորոշ գունավորում:

Տեխնոլոգիա առարկայի դասաժամին ուլունքներով

աշխատելուց ոգեշնչված որոշեցին Եվրասիյի մանրակերտը նույնպես ծածկել ուլունքներով:

Ոգևորված կատարված աշխատանքներից ձևավորվեց ևս 2 խումբ:

5-րդ խումբը որոշեց ստեղծել գլոբուս սեփական ձեռքերով. Նախ

փչեցին փուչիկը մնչև ցանկալի չափը, այնուհետև արդեն տարբեր

գրավոր աշխատանքների համար օգտագործված թղթերը սոսնձեցին և

փակցրեցին փուչիկի վրա մի քանի շերտով: Արդեն օգտագործել էին

մի քանի տուփ սոսինձ, սակայն ցանակալի արդյունքը դեռ չէին

ստացել, նորից օգնության հասավ համացանցը և սովորեցին

<<խաշիլ>> պատրաստելու եղանակը (1բաժակ ալյուրը և 1 բաժակ

ջուրը լավ խառնեցին, այնուհետև ավելացրեցին ևս 3 բաժակ ջուր և եփեցին, ստացվեց ոչ շատ պինդ

զանգված), ևս մի քանի շերտ թղթեր ամրացրեցին խաշիլով,

գունդը պատրաստ էր: Որոշում կայացրեցին գունդը ավելի

ամուր ստացվելու համար պատել գիպսի բարակ շերտով,

սակայն մեծ էր հիասթափությունը, երբ հաջորդ օրը

տեսանք որ այն ամբողջեւթյամբ ճաքել է:

Հիասթափությունը սրտներում մաքրեցին գունդը գիպսից,

այնուհետև փորձեցին գունդը ֆիքսել թղթե ժապավենով,

որը նույնպես անօգուտ էր: Վերջապես գունդը պատրաստ

էր: Այժմ պետք է ստանային Երկրի առանցքը և ամրացնեին

հիմքի վրա: Պլաստիկե խողովակներից, կոտրած

ցուցափայտից ու աթոռի մի կտորից ստացան գլոբուսի

առանցքը և հենարանը: Երբ այս ամենը պատրաստ էր,

սկսեցին մտածել մայրցամաքները պատկերելու մասին,

սկզբում ուզում էին գուաշով նկարել, բայց իրենց

փնտրտուքների ժամանակ հաճախ էին նման

աշխատանքների հանդիպել ու չէին ուզում կրկնվել: Երկար փնտրելուց հետո որոշեցին այն ստանալ

տարբեր սերմերից: Վերցրեցին մի մաշված քարտեզ, որը այլևս չէինք օգտագործում, ու անցան գործի…

Սերմերը ամրացնելուց հետո այն փաքցրեցին գնդի վրա, դժվար էր, բայց հաղթահարելի: Մայրցամաքները

ավարտելուց հետո գնդի մնացած մասերը ներկեցին կապույտ ու վերջում լաքապատեցին:

6-րդ խումբը ցանկանում էր ստեղծել

քարտեզ, բայց ինչի՞ց և ինչպե՞ս դեռ

պարզ չէր, կողմնորոշմանը օգնեց մի

դիպված, երբ փողոցում երեխաները

տեսան մի խճանակար, գաղափարը

բերեցին դասարան, քննարկեցին և

հասկացան, որ այս մեթոդով պետք է

ստեղծեն քարտեզը: Որոշեցին

օգտագործել գունավոր հայելիներ,

բայց բավարար քանակությամբ հումք

չհավաքվեց ու սկսվեց նոր փնտրտուք.

Ի՞նչ նյութից կարող են ստանալ հայելային էֆեկտ… Վերջապես նյութը ընտրված էր՝ օգտագործված ոչ

պետքական սկավառակներ: Նախ եզրագծեցին ամբողջ աշխարհը ու սկսեցին կտրտված սկավառակները

փակցնել:

Խմբային աշխատանքների գնահատման սանդղակ

1-3

Միավոր

4-6

Միավոր

7-8

Միավոր

9-10 Միավոր

Թեմայ

ի

ամբողջ

ական

ներկայ

ացում

(ներկա

յացման

որակը՝

համոզի

չ,

գրագե

տ

խոսք)

Աշխատանքի

արդյունքները

ներկայացնում են ոչ

հստակ: Խոսքը

կցկտուր է, ոչ

լիարժեք:

Ներկայացնում են

աշխատանքի արդյունքները

մասամբ: Ներկայացվող

նյութին տիրապետում են

մասամբ: Խոսքը սահուն է,

սակայն բացակայում են

հիմնավորումները։

Լիարժեք ներկայացնում են

աշխատանքի

բովանդակությունն ու

արդյունքները: Թեմայի

վերաբերյալ ներկայացնում

են լրացուցիչ

տեղեկություններ: Խոսքը

սահուն է, համոզիչ,

հուզական։

Լիարժեք

ներկայացնում են

աշխատանքի

բովանդակությունն

ու հիմնական

դրույթները։

Նյութը

ներկայացնում են

լիարժեք և

բազմակողմանի։

Խոսքը սահուն է,

համոզիչ,

փաստարկված,

պատկերավոր և

հուզականորեն

հագեցած։

Տեխնի

կական

միջոցն

երի

կիրառո

ւթյուն

Նյութերում

բացակայում են

մեդիաաղբյուրներ,

մուլտիմեդիոն

նյութեր։

Նյութերում օգտագործված են

տեղեկատվության մեկ-երկու

աղբյուր՝ հղումներով, մեկ

երկու մուլտիմեդիոն նյութ,

որոնց ներկայացումը,

սակայն, համակարգված չէ։

Նյութերում օգտագործված

են մեդիաաղբյուրներ՝

հղումներով,

մեդիանյութեր՝

գծապատկերներ, նկարներ,

տեսանյութեր։ Կիրառված

մուլտիմեդիոն տարրերը ոչ

միշտ են հասկանալի

դարձնում հարցերի

ընկալումը:

Նյութերում

օգտագործված են

մեդիաաղբյուրներ՝

հղումներով,

մեդիանյութեր՝

գծապատկերներ,

նկարներ,

անիմացիաներ,

տեսանյութեր։

Մուլտիմեդիոն

տարրերն ընդգծում

են նյութի

բովանդակային

մասը:

Պատր

աստի

պրոդու

կտի

որակը

Աշխատանքը

ներկայացվում է ոչ

ավարտուն տեսքով:

Աշխատանքը ներկայացվում է

ավարտուն, սակայն

չմշակված վիճակում:

Աշխատանքը ավարտուն է,

ներկայացվում է

հետաքրքիր մոտեցմամբ։

Առկա են հեղինակային

գաղափարներ։

Աշխատանքը

ավարտուն է,

ներկայացվում է

յուրօրինակ

մոտեցմամբ:

Աշխատանքն աչքի

է ընկնում

առանձնահատուկ

գաղափարներով և

ստեղծագործական

մոտեցմամբ:

Խմբայի

ն

աշխատ

անք

Խմբում

աշխատանքային

պարտականություններ

ը չեն բաշխվել, և

որոշ անդամներ

ընդհանրապես չեն

ընդգրկվել

աշխատանքներում:

Գործնականում

խմբային աշխատանք

չի իրականացվել:

Խմբի անդամների մեծ մասը

մասնակցել է

աշխատանքներին, բայց

ծանրաբեռնվածությունը

նրանց միջև

անհավասարաչափ է

բաշխվել։

Խմբի անդամների մեծ

մասն իր ներդրումն ունի

ընդհանուր գործում:

Աշխատանքներին

հավասարապես

մասնակցել են

խմբի բոլոր

անդամները։

Եզրակացություն

Առանց ցանկության սովորող աշակերտը նման է թևերը կտրած թռչունի:

Սաադի

Մեր օրերում, երբ հնարավոր է ցանկացած նյութ շատ արագ գտնել համացանցում, առավել քան

երբևէ դժվար է աշակերտներից պահանջել անգիր անել կամ ուսումնասիրել և սովորել դասագրքում առկա

նյութը:

Աշակերտները պետք է ոչ միայն տիրապետեն դպրոցական ծրագրային նյութին, այլև կարողանան

այն ստեղծագործաբար կիրառել, լուծում գտնել ցանկացած խնդրի, ստեղծագործ մտածել, ոչ ստանդարտ

որոշումներ կայացնել: Այսօր պահանջված են ուրույն մտածողություն ունեցող, ստեղծագործ, վառ

երևակայությամբ օժտված անձինք, ովքեր դժվարին իրավիճակում փորձում են գտնել հնարավորություններ,

ունեն ինքնազարգացման և առաջընթացի մեծ ձգտում: Ստեղծագործականության զարգացումը նպաստում է

ուսման արդյունավետության բարձրացմանը։ Սովորողների մոտ այս որակները ձևավորում են տարաբնույթ

նախագծային աշխատանքերը:

Փորձը ցույց է տալիս, որ ինքնուրույն և լավ մոտիվացիայով ձեռք բերված գիտելիքը

ամենադիմացկունն ու արդյունավետն է: Այն սովորողները, ովքեր սկզբից մինչև վերջ ավարտել են ինչ-որ

լուրջ աշխատանք, լավ խթան են ստանում հետագա ուսումնասիրությունների համար, անցնում են կյանքի

ինքնահաստատման հաջորդ փուլը։

Եվ իհարկե տեսնում են, թե ինչպես են ձեռք բերված գիտելիքները գործնական կիրառություն

գտնում, ինչը շատ ավելի արդյունավետ է դարձնում ուսուցման գործընթացը։ Ստացված նախագծերը հստակ

ցույց են տալիս այս մեթոդի բարձր արդյունավետությունը:

Նախագծերի մեթոդը աշակերտների համար հնարավորություններ է բացում ինքնադրսևորվելու, իր

կարողությունները բացահայտելու, ապագա մասնագիտական   գործունեությունը ուրվագծելու։ Սովորողին

հնարավորություն է տրվում փորձել և փորձարկել իրեն տարբեր ոլորտներում, բացահայտել և

կենտրոնացնել իր ցանկությունները, ուժերն ու կարողությունները։ Նա ինքն է կիսում

պատասխանատվությունը սեփական զարգացման, ապագայում ինքնուրույն գործունեության համար

պատրաստվածության մակարդակի համար։

Աշխատանքը սկզբից մինչև նրա վերջնարդյունքը մտքում պահել՝ նշանակում է գործը նախաձեռնել

նպատակի հստակ պատկերացմամբ և իմանալ, թե դեպի ուր ես գնում… Այդ դեպքում առավել հստակ ես

պատկերացնում՝ որտեղ ես այս պահին, և քայլեր ես ձեռնարկում միայն ճիշտ ուղղությամբ:

Ստիվըն Քովի. <<Խիստ ազդեցիկ մարդկանց յոթ սովորությունները>>:

Լավ կազմակերպված նախագծայն աշխատանքը մեծապես ազդում է աշակերտների

անհատականության և արժեքային համակարգի ձևավորման վրա՝

� համատեղ մտավոր աշխատանքը, որի ժամանակ քննարկումները դառնում են ուսուցման միջոց

� համագործակցությունը

� այլոց նկատմամբ հարգանքը

� խմբի մաս լինելու գիտակցումը և խմբի համար պատասխանատվությունը

� փաստարկներ բերելու, դրանք մեկնաբանելու, հիմնավորելու ունակությունը

� տարակարծության նկատմամբ հանդուրժողականությունը

� կամքի ուժը՝ միասին ընդունած կանոններն ու որոշումները հարգելու համար

ցանկացած առարկայի գեղագիտական   ընկալման զարգացում

լավագույն որոշում կայացնելու կամ դժվար իրավիճակում լուծումներ գտնելու հմտությունների

ձևավորում:

Իմ կարծիքով այս մեթոդը նպաստում է, որ աշակերտները կարողանան ինքնուրույն աշխատաել,

կարողանան սովորել սովորեցնել միմյանց, ինքնուրույն դատողություններ և եզրահանգումներ անել, որն էլ

իր հերթին նպաստում է ուսումնասիրվող առարկայի նկատմամբ հետաքրքրության բարձրացմանը:

<<Մի՛ վախեցեք դժվարություններից: Հիշե՛ք, թե ինչի համար եք աշխատում և նոր եռանդով զբաղվեք

գործով>>: Միխայիլ Բարիշնիկով

Օրինակ` Մոհամեդ Ալին մի անգամ ասաց, որ ամեն օր ատում է սովորական և կրկնվող մարզումները: Բայց

դա գիտակցումն էր այն բանի, որ առանց այդ մարզումների նա չէր կարող չեմպիոն դառնալ: Արդյունքում

<<թիթեռի պես թռավ և մեղվի պես խայթեց>>:

